
SHKOLLA E MAGJISTRATURËS

KËSHILLI DREJTUES

Nr. 210/2 prot.





Tiranë, më 16.03.2023

V E N D I M

Nr. 11, datë 16.3.2023

PËR

DISA SHTESA DHE NDRYSHIME NË RREGULLOREN E BRENDSHME TË SHKOLLËS SË MAGJISTRATURËS” 

Në mbështetje të ligjit nr. 96/2016, “Për statusin e gjyqtarëve dhe prokurorëve në Republikën e Shqipërisë”, të ligjit nr. 115/2016, “Për organet e qeverisjes së sistemit të drejtësisë”, Këshilli Drejtues i Shkollës së Magjistraturës, i mbledhur më datë 16.3.2023,  
 V E N D O S I:

I. Të bëhen këto shtesa e ndryshime në Rregulloren e Brendshme të Shkollës së Magjistraturës, të miratuar me vendimin nr.1, datë 31.1.2017: 

1. Neni 20 “Organizimi i provimit të pranimit për kandidatët për magjistratë, për këshilltarë dhe ndihmës ligjorë dhe avokatë shteti” ndryshohet si vijon:

1. Rezultatet e të gjitha testimeve për të gjitha kategoritë dhe profilet kanë efekt për kandidatin vetëm për vitin që konkurron. Kandidatët, në vitet e ardhshme, i nënshtrohen një konkurrimi nga e para për të gjitha llojet e testimit.

2. Provimi i pranimit në Shkollën e Magjistraturës për kandidatët për magjistratë, për pozicionet në Avokaturën e Shtetit dhe për ndihmësit ligjorë në gjykata e prokurori zhvillohet me shkrim dhe/ose me gojë nën monitorim, i organizuar me dy faza në ditë të ndryshme. Modeli i tezave, për të dy fazat e provimit të pranimit, miratohet nga Këshilli Drejtues. 

3. Faza e parë me natyrë kualifikuese, me vlerësim elektronik, organizohet në një ditë. Modeli i tezës së provimit në këtë fazë organizohet në formë pyetjesh me alternativa, që testojnë njohuri për formimin  e përgjithshëm në fushën e së drejtës si dhe njohuri e aftësi për gjuhën dhe inteligjencën. Përgjigjet jepen në mënyrë skematike pa fjalë, sipas teknikës scan tron. (Modeli i fletës së përgjigjes bashkangjitur).

4. Provimi zhvillohet në të njëjtën sallë dhe vlerësohet elektronikisht po aty, në prani të pjesëmarrësve.

5. Kandidatët kualifikohen në fazën e parë, në qoftë se kanë mbledhur jo më pak se 60% të pikëve.

6. Kandidatët fitues të fazës së parë futen në fazën e dytë të konkurrimit, testimin profesional. Ky test përbëhet nga dy pjesë. Pjesa e parë përmban pyetje për vlerësimin e njohurive dhe aftësive për fushat e së drejtës, të parashikuara në programin e provimit të pranimit. Pjesa e dytë përmban dy raste nga praktika gjyqësore, një nga fusha penale (materiale dhe procedurale) dhe një nga fusha civile (materiale dhe procedurale). Për secilin rast praktik hartohen disa pyetje (4-5 pyetje) për të vlerësuar elemente të veçanta të argumentimit ligjor, të cilat jo domosdoshmërisht janë të lidhura me zgjidhjen e drejtë apo jo të rastit. Pyetjet e provimit janë të njëjta për të gjithë konkurruesit dhe caktohen me short të hedhur nga një ose disa konkurrues, për secilin grup pyetjesh të ndara sipas fushave. 

7. Kandidatët fitues të fazës së dytë i nënshtrohen vlerësimit të shëndetit mendor dhe psikologjik. Metodologjia e vlerësimit të shëndetit mendor dhe psikologjik është me shkrim, në formën e pyetjeve me alternativa dhe me gojë, e ndërthurur me intervistat në grup dhe individuale, sipas rregullave të parashikuara në Aneksin 5 të kësaj Rregulloreje.

2. Në nenin 23, “Për mënyrën e vlerësimit në provimin e pranimit për kandidatët për 
magjistratë, për këshilltarë dhe ndihmës ligjorë dhe avokatë shteti”, pikat 1 dhe 2 ndryshohen si vijon:
1. Në fazën e parë, teza e provimit elektronik vlerësohet maksimalisht me 100 pikë. Teza do të ketë maksimalisht 100 pyetje/100 pikë dhe do të jetë e strukturuar në 10 rubrika (bashkëngjitur modeli i tezës).  

2. Teza e fazës së parë do të përbëhet: 

Rubrika 1: E drejta kushtetuese dhe të drejtat e njeriut (10 pikë); Rubrika 2: E drejta administrative (7 pikë) dhe e drejta e punës (3 pikë); Rubrika 3: E drejta penale (5 pikë) dhe procedurë penale (5 pikë); Rubrika 4: E drejta civile (5 pikë) dhe procedurë civile (5 pikë); Rubrika 5: E drejta familjare (5 pikë) dhe e drejta tregtare (5 pikë); Rubrika 6: E drejta e BE-së (5 pikë) dhe e drejta ndërkombëtare publike (5 pikë); Rubrika 7: Histori e së drejtës në Shqipëri (10 pikë); Rubrika 8: Gjuha shqipe (10 pikë); Rubrika 9: Inteligjenca (10 pikë); Rubrika 10: Etika dhe sjellja qytetare (10 pikë).
3 Në aneksin 2, “Procedura e organizimi të provimit për seleksionimin e kandidatëve 

për në Shkollën e Magjistraturës”, faza e parë e provimit të pranimit, rregulli III, aplikimi: paragrafi 6 dhe 7 për strukturimin e tezës, ndryshohet si vijon:
Teza do të jetë e strukturuar në 10 rubrika.

Teza e fazës së parë do të përbëhet nga: Rubrika 1: E drejta kushtetuese dhe të drejtat e njeriut (10 pikë); Rubrika 2: E drejta administrative (7 pikë) dhe e drejta e punës (3 pikë); Rubrika 3: E drejta penale (5 pikë) dhe procedurë penale (5 pikë); Rubrika 4: E drejta civile (5 pikë) dhe procedurë civile (5 pikë); Rubrika 5: E drejta familjare (5 pikë) dhe e drejta tregtare (5 pikë); Rubrika 6: E drejta e BE-së (5 pikë) dhe e drejta ndërkombëtare publike (5 pikë); Rubrika 7: Histori e së drejtës në Shqipëri (10 pikë); Rubrika 8: Gjuha shqipe (10 pikë); Rubrika 9: Inteligjenca (10 pikë); Rubrika 10: Etika dhe sjellja qytetare (10 pikë).
4 Në Aneksin 15 “Rregullore e botimeve të teksteve shkencore dhe revistës “Jeta  Juridike””, shtohet pika 4/1 me këtë përmbajtje: 

1. Shkolla e Magjistraturës (SHM) boton në mënyrë periodike, çdo 3 muaj, përmbledhje të transkriptimeve të përmbajtjes së trajnimeve të zhvilluara në programin e formimit vazhdues.
2. Përmbledhjet e transkriptimeve, të përmendura në pikën 1 të këtij neni grupohen sipas fushave:

· E drejta kushtetuese dhe të drejtat e njeriut;

· E drejta administrative;

· E drejta penale (materiale dhe procedurale);

· E drejta civile (materiale dhe procedurale);

· Aftësi  dhe kompetenca joligjore.

3. Për hartimin dhe përgatitjen e përmbledhjeve të transkriptimit sipas fushave të përmendura në pikën 2 të këtij neni, SHM-ja mund të angazhojë kandidatë për magjistratë, që kanë përfunduar programin e vitit të dytë të formimit fillestar. Përzgjedhja e kandidatëve bazohet në renditjen e tyre në vlerësimin përfundimtar të vitit të dytë, duke filluar nga kandidati që është renditur i pari.

4. Gjatë këtij procesi, kandidatët për magjistratë udhëhiqen nga një grup pedagogësh/ekspertësh të fushave respektive.

5. Përfshirja e kandidatëve të përzgjedhur në këtë veprimtari të SHM-së shërben për të nxitur angazhimin e tyre në fushën e botimeve dhe në programin e formimit vazhdues pas diplomimit. 

II. Të miratojë modelin e tezës së fazës së parë të provimit (scan tron) bashkëngjitur, si 

pjesë e pandarë e këtij vendimi.
III. Ngarkohet Shkolla e Magjistraturës të marrë të gjitha masat për rishikimin dhe

publikimin e programit të provimit të pranimit.

IV. Ky vendim hyn në fuqi menjëherë.
ZËVENDËSKRYETARI

   



       OLSIAN ÇELA
MODEL TEZE (Faza e parë) kandidatë për magjistratë, këshilltarë, ndihmës ligjorë 

Totali i pikëve 100.

(Një pyetje = Një pikë)

Rubrika 1: 
(10 pyetje)

E drejta kushtetuese dhe të drejtat e njeriut

(10 pikë)
Rubrika 2: 
(10 pyetje)

E drejta administrative 



(7 pikë) 

E drejta e punës 
  



(3 pikë) 

Rubrika 3: 
(10 pyetje)

E drejta penale





(5 pikë)

Procedura penale  




(5 pikë)
Rubrika 4: 
(10 pyetje)

E drejta civile 





(5 pikë)

Procedura civile

 


(5 pikë)
Rubrika 5: 
(10 pyetje)

E drejta familjare 




(5 pikë)

E drejta tregtare 




(5 pikë)
Rubrika 6: 
(10 pyetje)
E drejta e BE-së 




(5 pikë)
E drejta ndërkombëtare publike 


(5 pikë)
Rubrika 7: 
(10 pyetje)

Histori e së drejtës në Shqipëri


(10 pikë)
Rubrika 8: 
(10 pyetje)
Gjuha shqipe





(10 pikë)
Rubrika 9:
(10 pyetje)

Inteligjenca 





(10 pikë)
Rubrika 10: 
(10 pyetje)

Etika dhe sjellja qytetare
 


(10 pikë)
Tel: (04) 2468825 / ext. 113, Rr. “Ana Komnena”, Godina “Poli i Drejtësisë”,Tiranë.


         E-mail: info@magjistratura.edu.al; ëëë.magjistratura.edu.al

